МОЊИЯТИ РАВАНДИ ТАРБИЯ ВА УСУЛЊОИ ОН

     Накша:

1. Моҳияти  раванди  тарбия

2. Тарбияи шахсият дар коллектив ва ба воситаи коллектив
3. Ягонагии  талабот ва эҳтироми шахсияти  бача
4. Пайдарҳами, муназзами, ягонагию муттасадии таъсирррасонии тарбиявӣ
        Назарияи тарбия як фасли муҳими илми педагогика мебошад, ки моҳият, мафҳумҳо қонунҳо принсипҳо, қоидаҳо, мазмун методҳо  ва шаклҳои ташкили кори тарбияи хонандагонро мавзӯи омӯзиши худ қарор додаст. Ин фасли педагогика аз ҷиҳати ақли, ахлоқи, меҳнати, зебопарастӣ, иқтисодӣ ҷисмонӣ  ва экологию ҳуқуқи ташаккул додани шахсияти хонандагон, роҳҳо ва усулҳои дар онҳо пайдо кунонидани ҷаҳонбини пешқадами илмиро шарҳу эзоҳ медиҳад. Донистану фахмидани назарияи тарбия, қонунҳои он, методҳо ва шаклҳо ташкили ҷараёни тарбия ба муаллим кӯмак медиҳад, ки вазифаҳои душвори тарбияи насли наврасро сарбаландона ва дар муҳлатҳои муайян ба иҷро расонанд.

       Таърихи назарияи тарбияро варақгардон кунем, хоҳем дид, ки ақидаҳои гуногун доир ба тарбия басо бисёр буданд. Як қисми  назарияҳо бо мурури замон кўҳна шуда аз байн мерафтанд, назарияњою таълимотњои нав ба вуҷуд меомаданд. Соҳибистиқлол гардидани Чумҳурии Тоҷикистон  9 сентябри  соли 1991 имконият фароҳам овард, ки дар кишварамон назарияи тарбияи миллї ба вуҷуд оварда шавад. Ин назария дар асоси талаботҳои Конститутсияи  Чумҳурии Тоҷикистон ва   «Конун дар бораи маориф» ба вуҷуд омад, ки ақидаҳои педагогии пешқадами гузаштагон ва муосири ҷаҳониро ба назар мегирад. Имрӯз бо тақозои давру замон дар асоси нишондодҳои давлати соҳибихтиёру озоди Тоҷикистон назарияи тарбияи миллии шарикиёна дар муассисаҳои томактаби, мактабҳои таҳсилоти ҳамагони, миёнаи ва или бомуваффақият ба амал ҷорӣ мешавад. ба назди таълиму тарбия вазифа  гузошта шудаас, ки тамоми қувваю нерӯи ҷомеа ва тарбияи шахсиятҳои хаматрафа инкишоф ёфта равона карда шавад, то ки онҳо ба бунёди давлати ҳуқуқбунёд ва дунявї тоҷикон дар Осиёи маркази қодир бошанд.
     «Тарбия падидаи иҷтимої, фарҳангї, психологї ва педагогї буда, барои танзими ҳаёти инсон ва пешрафти ҷамъият хизмат менамояд. Он ҳамчун фаъолияти махсуси мақсадноки инсон барои рушди шахс ва ворид шудани инсон ба ҷараёни зиндагии воқеи ва бунёди ҳаёти мадани равона карда мешавад»- эзоҳ дода мешавад дар «Консепсияи миллии тарбия дар Љумҳурии Тоҷикистон», ки 3 марти соли 2006 тасдиқ гардидааст.

           Дар мактабҳои Чумҳурии Тоҷикистон таълиму тарбия дар як вақт пеш бурда мешавад, яъне хонандагон ҳам таълим медиҳему ҳам тарбия. Ин маънои онро надорад, ки таълиму тарбия як чиз бошад. Таълим ё омӯзишро ҷузъи тарбия ҳисоб кунанд ҳам, вале бо чанде хусусиятҳо тарбия аз таълим фарқ мекунанд. Шахсияти одами дар натиҷаи тарбия, ки аз мавлуд оѓоз гардида як умр давом хоҳад кард, ташаккул дода мешавад, таълим бошад, асосан вақти мактабхониро дар бар мегирад. Њарчанд ки ҳама гуна амал дар  синф характери тарбиявӣ дорад, аммо таълиму тарбияро як ҳисобидан дуруст нест. Пас, тарбия аз таълим  чї фарк дорад?

     Пеш аз ҳама, ҷараёни тарбия басо мураккабу душвор аст, чунки:

1. ба бача оилаҳо, мактабҳо, маҳаллаву гурўњҳои одамон таъсири гуногун мебахшанд;

2. бачаҳо бошанд, аллакай то дараљае ақидаву одатҳо, кӯшишу халоват бурданро пайдо кардаанд;

3. ҳолати ботинии хонандагонро фаҳмидан мушкил аст. Хатто худи хонандагон баъзан гуфта наметавонанд, чаро ба чунин вазъ афтодаанд;

4. натиҷаҳои ин ё он амали педагоги ҳархела шуда метавонанд, зеро таъсири он ба ҳамаи бачагон якхела нест;

5. кӯмак мудоми машғулияте банд аст, лекин ба ин нигоҳ накарда тарбия мегирад.

      Баҳри пешрафти назарияи тарбия, ҳаллу фасли масъалаҳои  душвортарини тарбияви ходимони давлатї ва олимони педагогҳои маъруфи замони шурави Н.К.Крупская, А.В.Луначарский, П.П.Блонский, С.Т.Шатский, А.С.Мака-ренко, В.А. Сухомлинский њиссаи  бузург гузоштанд. Дар асарҳояшон онҳо нақши тарбияро дар бунёди замони нав нишон дода буданд.


Дар ташккули шахсият ва тарбияи он на танҳо шароиту муҳит, балки боз мавқеи ӯ дар ҳамин шароиту муҳит, муносибаташ бо олами атроф аҳмияти махсус дорад. Бинобар ҳамин тарбия ҳамчун ҳодисаи ҷамъияти талаб мегузорад, ки ҳаёти бачагон дуруст ташкил карда, фаъолияти гуногунсоҳаи онҳо ба роҳ монда шавад. Агар кор чунин сурат гирад, ҷараёни тарбия натиҷаи дилхоҳ хоҳад дод. Љамъият мехоҳад, ки ташаккул дода шавад. Моҳияти кори тарбиявӣ ба ҳалли ҳамин вазифа равона карда шудааст.


Дар ҷараёни тарбия ду тараф- тарбиятгару тарбиятгир ҳастанд. Тарбиятгар раванди тарбияро ташкил намуда, чун роҳбари он амал мекунад ва шахсияти тарбиягирро низ фаъол месозад, чунки роҳбари кори тарбиявӣ барномаи амалиётро  мувофиқи мақсади тарбия мураттаб сохта, шаклҳои кор, роњҳо ва усулҳои даркориро интихоб мекунанду истифода мебарад. Вай хуб медонад, ки ба тарбия омилҳои сершумор таъсир мерасонад. Шахсияти кӯдак бо таъсири мактабу оила, аҳли  ҷамъияти ба вуҷуд меояд. Дараҷаи  ин таъсир хеле гуногун, бавосита ё бевосита шуда  метавонад.

Одамон, чизҳо, ҳодисаҳо ва пеш  аз ҳама, волидону педагогҳо – ҳама тарбия мекунанд.  
           Ба кори тарбиявї мактаб ва муаллимон роҳбарї мекунанд, ба волидону  аҳли ҷамьият  донишҳои педагогї дода, онҳоро аз сирру асрори корї душвори тарбиявї воқиф мегардонанд. Маьлумашон менамоянд, ки раванди тарбия бештар бо кори дигар –азнавтарбиякунї дар як вақт бурда мешавад. Азнавтарбиякуни воситаест, ки бо ёрии он хислатҳои манфии шахсият бартараф карда ё бар ҳам дода мешавад, ки  бо таъсири баъзе атрофиён пайдо шудааст.

    Тарбия, ки таъсиррасони ба шахсият аст, торафт инкишоф намуда, ба дараҷаи баланди худ мерасад ва худтарбиякуниро ба вуҷуд меорад. Худтарбиякуни фаъолияти ботинии шахсият мебошад. Ба воситаи он ҳар кас дар худ сифатҳои  ба ҷамъият  муфидро пайдо кунонда, такмил медиҳад ва камбудиҳояшро бартараф месозад. Тарбия шахсро доно  ва тавоно хоҳад намуд, чунон ки Абулқосим Фирдавси гуфтааст:
Тавоно бувад  ҳар ки доно бувад,

Зи дониш дили пир барно бувад.

      Тарбия инкишофи кўдакро вусъат мебахшад, худаш ҳам якранг намемонад ва баробари тарбиягиранда дигаргун  мешавад, тағйир меёбад, яъне инкишоф мекунад. Ба ин маъни шахсоне, ки тарбияро инкишоф мефаҳманд, ҳақиқатро мегӯянд ва дар ин масъала ҳоҷат ба баҳсу мунозира нест.

     Њангоми тарбия кӯдак ба олами мураккаби атроф шинос шуда,ба муносибатҳои беохиру сершумор шурӯь менамояд. Ин ҷиҳатро дар ҷараёни тарбия ба назар нагирифтан мумкин нест. Тарбия нишон медињад, ки чизњои олам таѓйирёбанда, серҳаракат, гоҳ-гоҳ нисбатан сустҳаракат, мутобиқшаванда мебошанд. Аз ҳамин лиҳоз ягон воситаи тарбия ҳам доими шуда наметавонад, зеро кӯдак дигаргун мешавад, алоқаву муносибатҳои нав пайдо мекунад ва бинобар ҳамин вазифаҳои тарбия низ торафт мураккабтар шуда, талабот ба насли наврас афзудан мегирад.

    Дар ҷараёни тарбия чанд зиддиятҳоро дучор мегардем. Яке аз чунин зиддиятҳо байни талаботе, ки ба тарбиягирандагон пешниҳод карда мешавад ва омодагию дараљаи инкишофи онњост. Одатан талабот зиёду хонандагон онњоро комилан риоя карда наметавонанд. 
       Зиддиятњо ќувваи пешбарандаи љараёни тарбия мањсуб мешавад. Онҳоро ба зиддиятҳои беруни ва дохили ҷудо кардан мумкин аст. Зиддиятҳои беруни дарбайни қоидаҳои мавҷуда ва рафтори одамони гирду атроф намудор мегардад. Њодисаҳоеро хонандагон баъзан мушоњида менамоянд, ки њамсинфњо, њатто калонсолон хилофи ќоидањои одоб амал мекунанд. Мисоли дигари зиддияти беруни ин байни талаботњои берунї ва рафторї худи мактаббача ба чашм мерасад.
         Маълум аст, ки  бо баланд шудани сатњи зиндагии аъзои љамьият, зур шудани таьсири ахбори оммавї, зиёд гардидани ваќти холи инкишофи фикрї, љисмонии падару модарон низ пеш меравад ва ин ба тарбияи фарзандон бетаъсир намемонад. Гоњо ин чиз ба тарбия таъсири манфї мерасонад. Муаллим на танњо синфњои болои, балки хонандагони хурдсол њам ба душворињо, качфањмињо дар кори тарбияви дучор меоянд, ки сабаби асоси тасаввуротњои сохтаю бофта дар бораи њаёт, суханони нодурусту шарњи ѓаразноки ходисањо мебошанд, ки боиси пайдоиши фањмишњои нокис дар хусуси љамъият ва меъёрњои ахлоќї мешавад. 
Тарбияи шахсият дар коллектив ва ба воситаи коллектив.
Дар кишварамон њама дар коллективњо зиндагї, тањсил ва кор мекунанд. Шахс хатман узви ягон коллектив аст. Дар коллектив дўсти, ёрирасони ба якдигар касро ќувват мебахшад. Вањдат ва ягонаги њама гуна   кор  ва вазифањоро осон менамояд.Аз як  гиребон сар баровардан њамин маънои дар коллектив буданро таъргиб мекунад. 
                Аз иттифоќи   мурчагон ѓофили магар,
                Ки шерри љаёнро бидарониданд пўст.

- гуфтани шоир Сайидои Насафи бењуда нест.

         Педагогњои  машњур ањмияти коллектив, тарбияи  коллективиро дар инкишофи  шахсият хеле хуб нишон доданд. Он ќайд мекарданд, ки шахсият дар коллектив тарбия мегирад, дар фаъолияти якљоя бо дигарон муносибатњои ба њамдигар пайвастагї, масъулиятноки дар муносибати њамсолон пайдо мешавад. Коллектив ба шахсият ва шахсият ба коллектив ба коллектив таъсир хохад   расонд.

Ягонагии  талабот ва эњтироми шахсияти  бача. 
     Педагог ба назди тарбиягирандагон талабњо мегузорад ва талабњояш иљро мегардад. Ин талабњо ба муносибати нек бояд асос гузорад. Шароити мўътадили тарбиявї ва муносибати хуш тарбияро самарабахш менамояд. Тарбиягиранда хоњ хурдсол бошад ва хоњ синфњои болои хонад, мурабби вазифадор аст, ки ба ў бо  њурмат муносибат намояд, њељ гоњ њуќуќњояшонро поймол насозад. Аз тарафи дигар, ба ў аз њад зиёд мењрубони, тањќиру даѓалмуомилаги накунад, лаќаб намонад, дар њаќќаш љазои љисмониро раво набинад.

          Дар ин хусус А.С.Макаренко навишта буд: «Агар ягон кас моњияти гузаронидани таљрибаи педагогиамро пурсад, дар шакли мухтасар љавоб медодам, ки ба одам то мумкин аст бештар талабот гузоштан ва то мумкин аст бештар нисбати ў эњтиром зоњир намудан лозим»

         Педагог љихатњои мусбати шогирдашро пайдо кунонда тавонад, ба бовариаш ноил шавад, минбаъд бо ин кораш хонандаро ба худтарбиякунї рањнамун месозад.

         Пайдарњами, муназзами, ягонагию муттасадии таъсирррасонии тарбиявї. Усули мазкур талаб мекунад, ки корї тарбиявї сохтори муназзами педагогї дошта бошад ва ќисмњои таркибию унсурњои он дар ягонагї ба амал бароварда шавад.  Ба љараёни тарбия набудани алоќаманди байни чорабинињо, тартиби кор, тасодуфи ва ба њамдигар мувофиќат надоштани чораљўи зарар дорад, чунки мураттабиро вайрон карда, таъсиррасонии педагогиро суст мегардонад. Таљриба собит месозад, ки дар гузаштани талабот ба хонандагон байни мактабу оила фикрњои мухталиф љой доранд. Муаллим талабаеро гузорад, волидон онро ба фарзандон дигар хел маънидод мекунанд ё ба талаб зид мбароянд. Хилофи якдигар кор бурдани муаллимон низ мушоњида мегардад. Азбаски дар кори тарбиявї одамони бисёр ширкат меварзанд, зарур аст, ки пайдарњами риоя шавад, як чорабини давоми дигаре бошад ва аз ягон тараф чорабинии ќаблан гузоштаро пурра созад, дараљаи одоби хонандагонро баландтар бардорад.

Пайвастагии рохбарии педагогї ба инкишофи ташаббускорї ва мустаќилияти тарбиягирандагон.   Маълум аст, ки наќши педагогњо дар  љараёни тарбия бузург аст. Дар байни онњо устодони корї тарбиявї сершуморанд. Роњњои таъсиррасониро онњо ба хонандагон хуб медонанд ва ба ањли љамъият, падару модарон, роњбарони  синфњо, муаллимони љавон маслињатњои муфиди худро дареѓ намедоранд.
       Тарбия сабаби инкишоф аст. Хусусан дар њамкорї бо њамдигар иштирокљиёни кори тарбиявї хислатњои нек, аз љумла ташаббускорї ва мустаќилиятро бояд дар онњо  вусъат бахшанд. Ташаббускорон ва дар иљрои  супоришњо мустаќилият доштагонро намунаи иборат ва таќлид ба дигарон гардонанд. Манъкунињои сершуморро дар тарбия фоида набаранд, то ки сади роњи ташаббусњо ва кори мустаќилонаю эљодии хонандагон  нашаванд.

      Мувофиқати тарбия бо хусусиятҳои синусоли ва фардии хонандагон. Ин усули  талаб мекунад, ки мазмун ва шаклњои кори тарбиявї бо назардошти хусусиятҳои синну соли, таҷрибаи ҳаёти, қувваи имкониятҳои хонандагон пеш бурда шавад.  Њар чанд онҳо  хусусиятҳои умуми доранд, боз аз якдигар  аз ҷиҳати инкишоф, дониш ва  одобу рафтор бо тафовутҳои зиёде фарқ мекунанд, яъне хонандагон хусусиятҳои фардии фарқунандаи худро моликанд. Муаллим бояд донад, ки завқу ҳаваси  шогирдиаш чї гуна аст, ба чї рағбат дорад ва шаклу  воситаҳоеро дарёб намояд, то вайро қонеъ гардонда, бо ҳамин сифатҳои ҳамидаи ўро ташаккул диҳад. Донишҳои  мустаҳками  педагогӣ ва психологї дар ин бобат ба муаллим мадад хоҳад кард. 
       Њамин тавр, усулҳои тарбия қоидаҳои такягоҳи  мебошанд, ки талабҳои асосиро ба мазмун, услубҳо ва ташкили онҳо равона мекунанд.
